
“ఆ నీరు ఒకవేళ “ఖుల్లతైన్”లకు (రెండు పెద్ద కుండల
నిండుగా ఉన్న నీటికి) సమానంగా ఉంటే అది మాలిన్యాన్ని

గ్రహించదు.”

అబ్దుల్లాహ్ ఇబ్న్ ఉమర్ రదియల్లాహు అన్హుమా ఉల్లేఖన: రసూలుల్లాహ్ సల్లల్లాహు
అలైహి వసల్లంను పశువులు మరియు వేటాడే జంతువులు తరుచూ త్రాగుతూ ఉండే నీటిని

గురించి (వాటిని ఉపయోగించ వచ్చునా) అని ప్రశ్నించడం జరిగింది. దానికి ప్రవక్త
సల్లల్లాహు అలైహి వసల్లం ఇలా పలికినారు: “ఆ నీరు ఒకవేళ “ఖుల్లతైన్”లకు (రెండు
పెద్ద కుండల నిండుగా ఉన్న నీటికి) సమానంగా ఉంటే అది మాలిన్యాన్ని గ్రహించదు.”

[ప్రామాణికమైన హదీథు] [అబూదావూద్, అత్తిర్మిదీ, అన్నసాయీ, ఇబ్న్ మాజహ్ మరియు అహ్మద్ నమోదు
చేసినారు:]

ప్రవక్త  సల్లల్లాహు  అలైహి  వసల్లంను  జంతువులు  మరియు  క్రూర  జంతువులు  తరుచూ  త్రాగుతూ
ఉండే  నీటి  వనరులలోని  నీటి  పరిశుద్ధత  గురించి  ప్రశ్నించడం  జరిగింది.  దానికి  ప్రవక్త
సల్లల్లాహు  అలైహి  వసల్లం  ఇలా  అన్నారు:  ఒకవేళ  ఆ  నీరు  “ఖుల్లతైన్”లకు  (రెండు  పెద్ద
కుండల నిండుగా ఉన్న నీటికి), అంటే దాదాపు 210 లీటర్లకు సమానంగా ఉంటే అది పెద్ద మొత్తంలో
ఉన్న నీరుగా భావించబడుతుంది; అది మాలిన్యాన్ని గ్రహించదు, అశుద్ధత కారణంగా ఆ నీటి మూడు
లక్షణాలైన రంగు, రుచి, వాసనలలో ఏ ఒక్క లక్షణమైనా మారనంత వరకు.

